
Rezime/Abstract

Ovaj završni magistarski rad „Sastavljeno i rastavljeno pisanje riječi iz bosanskoga jezika u pismenim radovima kod
učenika 4. razreda osnovne škole“ koncipiran je iz teoretskoga i istraživačkoga dijela. Veći dio teoretskoga dijela ovog
završnoga rada u osnovi ima korištenu literaturu autora koji su stvarali u drugoj polovini XX i početkom XXI stoljeća.
Istraživački postupak o temi „Sastavljeno i rastavljeno pisanje riječi u pismenim radovima iz bosanskoga jezika kod učenika
4. razreda osnovne škole“ realiziran je u Javnoj ustanovi Osnovna škola „Tojšići“ u Tojšićima. Uzorak su dva odjeljenja sa
60 učenika iz centralne i 30 učenika iz područnih škola tokom školske 2012/2013. i 2013/2014. godine. Treba naglasiti da
među 90 ispitanika – učenika nije bilo djece s posebnim potrebama. Cjelokupan rad se sastoji iz dvije cjeline unutar kojih
su poglavlja. Prva cjelina predstavlja teoretsko razmatranje metoda rada u nastavi bosanskoga jezika, ciljeve i zadatke
nastave bosanskoga jezika i književnosti u osnovnoj školi, pravopis i pravopisnu normu u okviru kojeg je prezentirano
sastavljeno i rastavljeno pisanje riječi prema Pravopisu bosanskoga jezika (1996). U četvrtome poglavl

